Kopja Informali ta' Sentenza

Seduta tat-30 ta' Jannar, 2008

Citazzjoni Numru. 176/1995/1

Paul Borg.
VS

Emanuel Borg.
Anthony Cassar, u
Ghal kull interess li jista' jkollu
iI-Kummissarju tal-Art.

[I-Qorti,

Rat i¢-Citazzjoni |i permezz taghha I-attur, wara i
ppremetta :

lIli huwa jikri minghand I-intimat Kummissarju tal-art
porzjon mill-art maghrufa bhala "Ta' Qasam San Gorg" fil-
limiti ta' Kercem, Ghawdex, bil-kejl ta' ¢irka erbat elef erba’
mija u sitta u disghin metri kwadri (4496m.k.) proprjeta’
tal-konvenut Kummissarju tal-Art.

[lli I-konvenuti Emanuel Borg u Anthony Cassar huma |-
inkwilini ta' porzjonijiet separati ohra mill-istess art.

[lli I-art lokata lill-konvenut Emanuel Borg kienet tgawdi
access minn passagg komuni li jghaddi minn fuq partijiet
ohra mill-istess territorju, u minn hemm ghal parti zghira,
jghaddi minn fuq I-art lokata lill-konvenut Anthony Cassar.

i minn xi xhur lil hawn il-konvenut Emanuel Borg ma
ghadux jipprattika dan [|-access u minflok qieghed
jippretendi li jghaddi minn fuq I-art lokata lill-attur.

llli dan il-passagg qieghed jigi ezercitat abbuzivament bi
prequdizzju ghall-jeddijiet tal-attur, billi kif spjegat
precedentement l|-art mgabbla lill-konvenut Emanue Borg
ghandha passagg alternattiv.

[lli minkejja diversi interpellazzjonijiet il-konvenut Emanuel
Borg ghadu jippretendi a¢¢ess minn fuq l-art tal-attur.

Talab lill-konvenuti  jghidu ghaliex m’ghandhiex din il-
Qorti:

1. Tiddikjara illi -ac¢ess ghall-art mikrija lill-
konvenut Emanuel Borg huwa, oltre mill-entrata komuni,
minn fuq l-art mikrija lill-konvenut Anthony Cassar;

2. Konsegwentement tinibixxi lill-konvenut
Emanuel Borg milli jidhol, jghaddi jew bi kwalunkwe mod
iehor jaghmel uzu mill-art minkrija lill-attur.

3. Tawtorizza lill-attur sabiex jaghmel dawk
ix-xoghlijiet opportuni sabiex jimblokka b'mod permanenti
s-selha maghmula mill-konvenut fil-hajt ta' mal-proprjeta’
tal-konvenut Borg, minn fejn il-konvenut attwalment
gieghed jac¢cedi ghall-art lokata lilu.

Bl-ispejjez inkluzi dawk tal-protest legali spedit fl-ismijiet
"Paul Borg -vs- Emanuel Borg et" u tal-mandat ta'
Inibizzjoni numru 760/94 fl-ismijiet "Paul Borg vs Emanuel
Borg".

Bl-ingunzjoni tal-konvenuti ghas-subizzjoni.

Rat id-dikjarazzjoni tal-fatti ta’ l-istess attur mahlufa
minnu.

Rat in-nota ta' I-e¢cezzjonijiet tal-konvenut Emanuel Borg
li permezz taghha eccepixxa illi:

1. llli ¢-citazzjoni odjerna hija nulla u dana
peress illi I-Kkummissarju tal-Art ma giex avzat u moghti t-
terminu stabilit mil-ligi;

2. lIli ¢-¢itazzjoni odjerna hija nulla u dana
peress illi d-dritt li I-konduttur jakkwista bis-sahha tal-
lokazzjoni huwa wiehed purament personali u mhux reali
u ghalhekk I-attur ma jistax jezercita I-azzjoni odjerna li
hija azzjoni reali peress illi hija diretta biex jigi dikjarat illi I-
fond mikri lill-attur huwa hieles minn servitu' ta' passagg.
Din hija azzjoni negatorja, ossija wahda mill-azzjonijiet
petitorja; u |-konduttur, (lI-attur odjern) ma ghandu I|-ebda
dritt li jesperixxi dik I-azzjoni kontra minn jippretendi dik is-
servitu', ghaliex azzjonijiet simili jistghu jigu ezercitati biss
minn min huwa s-sid tal-fond;

3. lIli minghajr pregudizzju ghall-premess,
l-istess citazzjoni hija monka u dana peress illi jonqos li
jigi mdahhal fil-kawza [-uffic¢ju tas-Segretarjat ghal
Ghawdex li ghandu I-funzjoni li jamministra [-artijiet tal-
Gvern u jigbor il-gbiela taghhom;

4. i filk-mertu u  minghajr |-ebda
pregudizzju ghall-premess, |-art imgabbla ghand l-attur u
ghand il-konvenuti hija wkoll proprjeta’ tal-Gvern ta' Malta,
u huwa s-sid tal-istess raba. L-istess raba mgabbel
ghand l-attur huwa soggett favur il-konvenut ghad-dritt ta'
passagg bir-rigel fix-xitwa u ghad-dritt ta' passagg bl-
ingeniji fis-sajf ("ius conditionibus"):

5. llli I-konvenut dejjem ezercitak dana d-
dritt ta' passagg mill-post minn fejn kienu jghaddu I-
antenati tieghu u ma huwiex minnu illi d-dritt ta' passagg

tal-konvenut, Emanuel Borg huwa minn fuq raba mqgabbel
ghand Anthony Cassar;

6. Salvi e¢cezzjonijiet ohra fid-dritt u fil-fatt.

Rat id-dikjarazzjoni tal-fatti ta' l-istess konvenut minnu
mahlufa.

Rat in-nota ta' |-e¢¢ezzjonijiet tal-konvenut Kummissarju
ta' [-Artijiet li permezz taghha ecc¢epixxa illi:

1. llli t-talba attri¢i hija nfondata fil-fatt u fid-
dritt stante illi I-konvenuti |-ohra ged juzaw id-dritt ta'
passagg fuq l-art lokata lill-attur legalment, u jekk saru xi
abbuzi dawn saru mill-attur, kif del resto jirrizulta mis-
sentenza tal-Qorti, ¢itazzjoni numru 110/92 (PC) tal-5 ta'
Mejju, 1995 fl-ismijiet Emmanuele Borg -vs- Pawlu Borg u
Emmanuele Borg.

2. lli |-konvenut m'ghandu jbati I-ebda
spejjez.
3. Salvi e¢¢tezzjonijiet ohra.

Rat ir-riferta pozittiva tal-konvenut |-iehor Anthony Cassar
li, minkejja li gie notifikat bi¢-Citazzjoni fit-23 ta' Ottubru
1995, ghazel li jibga' kontumaci.

Rat il-verbal taghha tas-16 ta' Mejju 2007 fejn halliet il-
kawza ghal-lum ghas-sentenza.

Rat in-noti ta’ [-Osservazzjonijiet ta' l-attur u tal-konvenut
Emanuel Borg rispettivament.

Rat I-atti tal-Mandati ta' Inibizjoni nru. 760/1994 fl-ismijiet:
"Paul Borg vs Emanuel Borg", u l-iehor nru. 572/1996 fl-
ismijiet: "Emmanuele Borg et. vs Pawlu Borg et." allegati
mal-kawza prezenti.

Rat I-atti |-ohra tal-kawza, inkluzi I-verbali tax-xhieda
mismugha, u d-dokumenti esebiti.

Ikkunsidrat:

llli permezz ta' din il-kawza |-attur ged jitlob li jigi dikjarat
illi l-acéess |i I-konvenut ghandu biex jidhol fir-raba
imgabbla lilu, oltre I-entrata komuni, mhix minn fuq ir-raba
tieghu, imma minn fuq dik imgabbla lill-konvenut I-iehor
Anthony Cassar. Konsegwentement talab illi I-konvenuti
jigu inibiti milli jghaddi minn fuq I-art imgabbla lilu, u i jigi
awtorizzat jaghmel dawk ix-xoghlijiet mehtiega biex
jimblokka b'mod permanenti s-selha li kien ghamel il-
konvenut Borg fil-hajt |i jmiss mar-raba imqgabbel lilu biex
ikun jista' jaccedi ghall-art f'idejn I-istess konvenut.

ll-konvenut Borg ipprezenta tliet eccezzjonijiet preliminari.
L-ewwel wahda rigward n-nuqgas ta' awviz |lill-
Kummissarju ta' I-Artijiet b'din il-kwistjoni fi zmien utili
gabel ma saret il-kawza, a tenur ta' l-artikolu 460(1) tal-
Kap. 12, ged tigi michuda in vista tal-prova li kien sar
protest gudizzjarju mill-attur kontra I-konvenuti kollha fit-22
ta' Settembru 1995, u Cioe' sittax-il gurnata qabel ma giet
intavolata din i¢-Citazzjoni, u |-Kummissarju ta' |-Artijiet
kien gie notifikat bih fis-27 ta' Settembru 1995.% [t-tielet
ectezzjoni giet irtirata fil-mori tal-kawza.’ Bit-tieni
ectezzjoni preliminari tieghu mbaghad il-konvenut Borg
ged jghid illi f'din il-kawza ma jissussistux |-elementi ta' |-
actio negatoria, kif jikkontendi illi hija I-kawza prezenti, billi
l-attur ex admissis huwa sempli¢i inkwilin ta' I-art mertu
tal-kawza, u allura m'ghandux il-pussess animo domini
mehtieg f'kawza bhal din.

Huwa minnu illi, kif isostni I-istess konvenut fin-nota ta' I-
Osservazzjonijiet tieghu, [-attur bhala sempli¢i inkwilin ta'
l-art in kwistjoni ma setghax jingeda b'kawza ta' natura
petitorja, biex jigi dikjarat li huwa m'ghandux dritt jghaddi
minn fuq l-art imgabbla lill-attur. Imma kif tajjeb jindika I-
attur fin-nota ta' I-Osservazzjonijiet tieghu, tezisti tip ta'
kawza ohra sui generis spettanti anke lis-semplici
detentur li jkun sofra molestia di fatto. In sostenn ta' din il-

! Ara kopja ta' dan il-protest u r-riferta relattiva a fol. 40 - 42 tal-
process.

¢ ara verbal tal-konvenut Borg fl-udjenza tat-13 ta' Mejju 1999, a fol.
37 tal-process .

pretensjoni tieghu Il-attur jic¢ita minn Jurisprudenza
kostanti tal-Qrati taghna li ammettew din it-tip ta' azzjoni.

Infatti gie ribadit illi : "ll-konduttur i jigi molestat fil-
lokazzjoni b'ghemil ta' terza persuna Ii tikkagunalu
molestja fit-tgadwija tal-haga mikrija ghandu, minghajr ma
jippretendi ebda jedd fuq dik il-haga, jista' jagixxi kontra
dik it-terza persuna fl-isem tieghu;, mentri jekk il-molestja
tkun ta' dritt, il-konduttur ghandu jidderigi l-azzjoni tieghu
kontra min krielu I-post, biex dan jiddefendih kontra min
jippretendi dawk id-drittijiet." ®

Hekk ukoll insibu illi: " ... huwa maghruf li d-dritt li |-
konduttur jakkwista minhabba [-lokazzjoni huwa dritt
personali, u mhux reali u ghalhekk il-konduttur ma
jakkwista ebda dritt fuq il-haga lilu mikrija, imma jakkwista
biss id-dritt li jkollu mill-lokatur it-tgawdija tal-haga ghaz-
Zmien tal-lokazzjoni. ll-konduttur huwa fil-pussess tal-
haga, imma jipposjediha fisem il-lokatur ... U ghalhekk,
jekk il-konduttur isofri molestja minn ghand xi hadd li
Jippretendi li ghandu xi dritt fuq il-haga, huwa ghandu
Jsejjah lill-lokatur biex inehhilu dawk il-molestji, u jekk il-
molestji jippervienu b'vie di fatto, il-kondutur ghandu
azzjoni biex jirrespingihom, ghaliex dawna ma joffendux,
ma jinteressawx l|-ebda element tad-dritt tal-proprjeta’,
imma huma offizi personali, jikkrejaw dannu lill-persuna, u
dina ghandha d-dritt li ggighelhom jieqfu u li jkollha r-
rizarciment tad-danni (Cassazione di Firenze, 16.6.1869,
acc., XXXI -1-1099; Cassaz. Torino, 1.12.1869, bid., XI —
| - 822; Corte App. ucca, 5.4.1879, bid., XXI - Il - 639). II-
ligi taghna tapplika dawn il-principji fid-dispozizzjonijiet ta'
l-art. 1639, 1640, 1641 u 1642 tal-Kodi¢i Civili (Kap. 23).
Hekk il-lokatur, minhabba n-natura stess tal-kuntratt,
huwa tenut li jaghmel b'mod i I-konduttur ikollu I-pacifiku
pussess tal-fond ghaz-Zzmien kollu tal-lokazzjoni; u bhala
konsegwenza logika I-ligi tissanzjona lill-konduttur id-
drittijiet imsemmijin fl-art. 1640 u 1642 tal-Kodi¢i Civili fil-
kaz li jigi molestat fit-tgawdija tieghu ..." *

® Appell : Giuseppe Galea vs Luigi Galea : 29.11.1948 : kollez. vol.
XXX 1. 361 .

* Appell: Gerolamo Farrugia et. v. Salvatore Cassar : 19.2.1951 kollez.
vo. XXXV. 1. 10

Similment inghad illi : . meta |-gurisprudenza lokali,
antika u recenti, irrikonoxxiet li meta, kif ta' spiss isir fil-
kampanja bejn gabillotti, ikun hemm bejniethom modus
operandi dwar xi servizz konness ma' |-agrikoltura, dan
Is-servizz ma hux servitu' predjali, b'mod li jkun hemm dritt
reali fuqg il-fond, imma hu semplici diritto di obbligazione,
ossija, kif ukoll issejjah servitu' personali. Ill-kwalita’ ta'
semplici detentur hija suffi¢jenti ghal-legitimazzjoni attiva
U passiva ta' azzjoni dwar dan is-servizz bejn ghelieqi;
ghaliex il-proprjetarju bl-ebda mod ma hu pregudikat
b'dan il-modus operandi; ghaliex fil-konfront tieghu ma
hemmx hlief att ta' tolleranza, avvolja bejn il-gabillotti
stess hemm dritt ta' obbligazzjoni (Kollez. Vol. VI, p. 473;
vol. XXIV, p. 658; vol. XXI. II. 629; vol. XXXIII. I. 361)." °

Din hija appuntu s-sitwazzjoni li ghandna fil-kaz prezenti.
Sew |[-attur, kif ukoll il-konvenuti Borg u Cassar huma
inkwilini ta' tenement governattiv, mgabbel lilhom mill-
konvenut |-iehor Kummissarju ta' I-Artijiet. Sabiex ja¢¢edu
ghad-diversi porzjonijiet rispettivi, I-inkwilini jridu jghaddu
minn fug xulxin. L-attur ged jallega li minn xi zmien 'l
hawn il-konvenut Borg, ma bagax jghaddi skond il-modus
operandi li kien gie accettat mill-inkwilini kollha f'dak it-
tenement, imma beda jghaddi minn fuqu. Ghalhekk, billi
kif rajna, azzjoni bhal din tispetta lill-inkwilin, it-tieni
eccezzjoni tal-konvenut Borg ged tigi michuda wkoll.

Fil-mertu mbaghad I-istess konvenut Borg sostna illi r-
raba imqgabbel ghand [-attur huwa soggett favur I-art
tieghu ghad-dritt ta' passagg bir-rigel fix-xitwa u ta'
passagg bl-ingenji fis-sajf. Qal ukoll illi huwa minn dejjem
ghadda bl-istess mod illi kienu jghaddu I-antenati tieghu, u
li mhux minnu illi I-passagg tieghu huwa minn fuq I-art
f'idejn il-konvenut Cassar.

[l-konvenut Kummissarju ta' [-Artijiet illimita ruhu i
jeccepixxi biss illi a bazi ta' sentenza li kienet inghatat

® Appell: Vittorio Fenech v. Giovanni Buttigieg et. Kollez. Vol. XL.I
.358

f'kawza ta' spoll bejn I-attur u I-konvenut Borg, jidher illi |-
passagg kien minn fuq l-art ta' |-attur.

Fil-qosor il-fatti li taw lok ghal din il-kawza kienu s-
segwenti:

L-attur hu inkwilin ta' porzjon raba' mill-art deskritta fic-
Citazzjoni, imqgabbla lilu mill-konvenut Kummissarju ta' |-
Artijiet, u tifforma parti minn art akbar mgabbla lil diversi
nies ohra, fosthom il-konvenuti Borg u Cassar. Biex jidhlu
ghar-raba taghhom I-inkwilini jghaddu minn trig li geghda
tant I-gholja ta' Ghar llma, bejn Triq |I-Gharb u Triq il-
Qasam ta' San Gorg. Minn din it-triq imbaghad hemm
entrata jew ahjar passagg wiesa li I-kontendenti lkoll
jagblu illi fiz-zmien kien biss passagg bir-rigel fix-xitwa,
imma fis-sajf kien jitwessa' halli I-inkwilini jghaddu ukoll bl-
ingenji. Dan il-passagg jghaddi minn fuq diversi bicciet
raba tal-kontendenti u ohrajn. Minn xi Zmien 'l hawn, pero',
il-passagg ma bagax jinhadem, lanqgas fix-xitwa. Il-
kwistjoni prezenti hija dwar l|-ahhar parti ta' dan il-
passagg, fejn il-konvenut Borg ghandu fidejh bi¢¢a raba’
li tigi 'l gewwa minn bi¢¢a ohra fiidejn il-konvenut Cassar.

L-attur isostni illi l-access ghal din il-bic¢a raba tal-
konvenut Borg minn dejjem kien minn fuq ir-raba ta'
Cassar, imma minn xi zmien gabel ma giet intavolata din
il-kawza, dan Borg beda jghaddilu minn fuq ir-raba tieghu,
li tigi fuq ir-rih ta' dan il-passagg, halli jac¢edi ghaliha. Biex
ma jippermettilux iktar jghaddi minn hemm, l-attur kien
imblokkalu selha li I-konvenut Borg kien ghamel fil-hajt li
jifred iz-zewg ghelieqi, imma l-istess konvenut ghamillu
kawza ta' spoll li kien rebah,® u konsegwentement kellu
jerga' jiftah din is-selha.

lI-konvent Borg isostni ghall-kuntrarju,illi I-ac¢ess tieghu
ghal din I-ghalga li tigi wara ta' Cassar, minn dejjem kien
minn fuq ir-raba f'idejn I-attur, u biex jac¢edi ghaliha huwa

® citaz. nru. 110/1992 fl-ismijiet : Emanuele Borg vs Pawlu Borg,
dec¢iza minn din il-Qorti fil-5 ta’ Mejju 1995

jghaddi kif indikat bil-linja hamra miksura fuqg li skizz
minnu esebit fil-kors tas-smiegh tal-kawza.’

L-attur ressaq bhala xhieda in sostenn tal-verzjoni tieghu
lil huh u lil zitu, li t-tnejn huma midhla ta' I-inhawi. II-
konvenut Borg ukoll ressaq lil martu u lil wahda tigi minnu
biex jikkonfermaw il-verzjoni tieghu. Imma fil-fehma tal-
Qorti, l-izjed xhud importanti f'din il-kawza kien il-konvenut
l-iehor Cassar, li ghalkemm ghall-bidu kien xi ftit jew wisq
reluttanti biex jghid ¢ar u tond kif kien jghaddi I-konvenut
Borg biex jac¢edi ghall-ghalqa tieghu, iktar tard ammetta
illi biex jidhol ghal din I-ghalga |-konvenut Borg : "... jibda
minn tieghu, imbaghad jirfes lil Pawlu Borg, imbaghad
Jirfes lilna, lili Anthony Cassar, jerga’ jghaddi minn fuq
Ganni, li kienet ta' Ganni ... Ganni Grech ... Kienet ta'
Ganni Gech. Imbaghad minghand Ganni Grech jerga’
Jirfes lil Paul Borg ... imbaghad minn fuq Paul Borg
hemm biééa tieghi, imbaghad hemm ta' Leli Borg."
Imbaghad fug domanda specifika tal-legali tal-konvenut
Borg jekk il-passadg kienx minn dejjem hekk, Cassar
wiegeb fl-affermattiv.®

[I-konvenut Borg ittenta jitfa' dubbju kemm I-art ta' Cassar
u dik tieghu jiffurmaw parti mill-istess tenement, ghax
altrimenti, skond ir-regoli relattivi tal-gvern, kif ikkonferma
r-rapprezentant tal-Lands,” mhux permessibbli ghall-
inkwilini li jitfghu il-passaggi taghhom fug tenement iehor.
Imma I-konvenut Cassar li huwa c-chief tenent Ii jigbor il-
gbiela dovuta lil gvern sew minghand l-attur kif ukoll
minghand il-konvenut Borg, ikkonferma illi I-art tieghu
geghda fl-istess tenement ma' dik ta' I-attur u tal-konvenut
Borg.™

ll-konvenut Borg jghid ukoll illi bl-ittra li [-attur kien baghat
lill-Kkummissarju ta' I|-Art fit-28 ta' Awissu 1992 biex
jisku=za ruhu li kien harat il-passagg, u li ma kienx ser

"Dok. EB 1 a fol. 164 tal-process:; l-art tal-konvenut Borg hija dik

immarkata bl-ittra B fuq din il-pjanta, fil-waqt illi dik tal-konvenut

Cassar hija delinejata bl-ahmar .

8 ara depozizzjoni in kontro-ezami tal-konvenut Anthony Cassar a fol.
171 tal-process

® ara xhieda ta' Lorry Apap a fol. 146 .

10 ara depozizzjoni ta' Anthony Cassar a fol. 58

jerga' jaghmel hekk, ammetta illi attwalment jezisti dan il-
passagg a favur ta' l-istess konvenut.** Imma f'din I-ittra I-
attur jghid biss illi kien harat il-passagg "u hdimtu biex it-

trab jithallat ftit ... ". Kif jispjega fid-depozizzjoni tieghu,
huwa hemmhekk kien qed jirreferi ghall-passagg il-
wiesgha, li dan I|-ahhar kien qed jithalla dejjem ma

jinhadimx. Imkien ma jaghmel ebda referenza ghal xi
access minn fuq ir-raba tieghu ta' fuq ir-rih ta' dan il-
passagg, fejn kien hemm is-selha.

Emanuel Borg sostna wkoll illi I-fatt li I-konvenut Cassar
stqarr illi r-rampa li hemm taht is-selha fil-hajt Ii jifred |-art
ta' [-attur minn dik tieghu, kienet ilha tezisti ghal izjed minn
ghoxrin sena, tindika illi I-passadg tieghu kien tassew
minn fuq l-art ta' l-attur. Madankollu Cassar fl-ebda
mument ma' gal li qatt ra lill-konvenut Borg jaghmel uzu
minn din ir-rampa biex jacc¢edi ghall-ghalga tieghu, u
ghalhekk I-ezistenza tar-rampa fiha nnifisha ma tista' tkun
ebda prova konklussiva a favur ta' |-istess konvenut Borg.

Hekk ukoll ma jista' jkun ta' ebda beneficéju ghall-
konvenut Borg I-ezitu tal-kawza ta' spoll imsemmija. F'dak
il-kaz huwa kien gie biss reintegrat fid-detenzjoni Ii kellu
ta' actess minn fuq l-art ta' l-attur, haga li kellha
necessarjament issir gialadarba gie ppruvat illi huwa,
meta gie kommess I-ispoll, kien ged jghaddi minn fuq I-art
ta' |-attur. B'dagshekk pero' ma jfissirx illi bilfors kien ilu xi
zmien partikolari jghaddi ghall-ghalqga tieghu b'dak il-mod.

F'tali ¢irkostanzi I-Qorti thoss illi ghandha toqghod fuq id-
depozizzjoni tal-konvenut Cassar, li wara kollox kellu biss
X'jitlef bil-mod li xehed, ghax accetta illi I-ac¢ess tal-
konvenut Borg kien minn fuq I-ghalga tieghu u mhux minn
fuq dik ta' l-attur.

Fin-nota ta' |-Osservazzjonijiet tieghu il-konvenut Borg
jikkontendi illi, skond il-gurisprudenza, ma tistax tintalab
inibizzjoni permanenti, kif ghamel I-attur fil-kawza odjerna.
Imma din il-gurisprudenza tghodd meta I-attur fkawza
semplicement jitlob tali inibizzjoni minghajr ma jressaq

" Dok. EB 2 a fol. 103 .

ukoll it-talba ghad-determinazzjoni tad-dritt pretiz minnu,
hada li lI-attur ghamel appuntu fl-ewwel talba tieghu.

Galdagstant gialadarba gie sodisfacentement ippruvat illi
l-ac¢ess tal-konvenut Borg ghall-ghalqga tieghu |i ghandu
wara dik tal-konvenut |-iehor Cassar, huwa minn fuq I-
istess art ta’ Cassar u mhux minn fuq dik ta' l-attur,
m'ghandu jifdal ebda raguni ghaliex it-talbiet ta' I-attur ma
jintlagghux.

Ghal dawn il-motivi tiddecidi I-kawza billi, filwaqt illi ti¢had
l-ec¢ezzjonijiet tal-konvenut Borg, tilga' t-talbiet attrici u:

1. tiddikjara illi I-access ghall-art mikrija lill-
konvenut Emanuel Borg, oltre l-entrata komuni, huwa
minn fuq l-art mikrija lill-konvenut Anthony Cassar;

2. konsegwentement tinibixxi lill-konvenut
Emanuel Borg milli jidhol, jghaddi jew bi kwalunkwe mod
iehor jaghmel uzu mill-art mikrija lill-attur; u

3. tawtorizza lill-attur sabiex jaghmel dawk
ix-xoghlijiet opportuni sabiex jimblokka b'mod permanenti
s-selha maghmula mill-istess konvenut fil-hajt li jifred I-
ghalga mikrija lilu minn dik f'idejn il-konvenut Borg.

Billi pero' I-konvenuti I-ohra ma jahtu xejn ghall-kwistjoni li
nqalghet bejn l-attur u I-konvenut Borg, u gew imharrkin
semplicement billi wiehed huwa s-sid u I-iehor ko-inkwilin,
l-ispejjez ghandhom jigu ssoportati kollha mill-istess
konvenut Borg.

